
ணர்க்கு அடுத்த உயர்சாதி எனப்படும் வேளாள மரபில் பிறந்த திருநாவுக்கரசர் தமது தேவாரப் பாடல் ஒன்றில்,

“சாத்திரம் பல பேசும் சழக்கர்காள்

கோத்திரமும் குலமும் கொண்டு என் செய்வீர்”

(திருமாற்பேறு பதிகம்) என்று வினவுகிறார். தமிழ்நாட்டு அந்தணர் குலத்தைச் சேர்ந்தவர் எனப்படும் மாணிக்க

வாசகர்,

“சாதிகுலம் பிறப்பு என்னும் சுழிப்பட்டுத்

தடுமாறும் ஆதமிலி' (கண்டபத்து - 5)

எனத் தமது திருவாசக நூலில் கூறியுள்ளார். இந்தக் காலப் பிராமணக் குலத்தைச் சேர்ந்த சுப்பிரமணிய பார

தியார்,

“சாதிகள் இல்லையடி பாப்பா - குலத்

தாழ்ச்சி உயர்ச்சி சொல்லல் பாவம்;

நீதி உயர்ந்த மதி, கல்வி - அன்பு

நிறைய உடையவர்கள் மேலோர்”. (15)

எனப் ‘பாப்பா பாட்டு பகுதியில் கூறியுள்ளார். ஒளவை யார் கூறியுள்ளபடி பிறர்க்கு உதவும் அன்புடையவர்க ளும், அதிவீர ராம பாண்டியன் கூறியுள்ளாங்குக் கல்வி யறிவு உடையவர்களுமே மேல் சாதியினர் ஆவார் எனப் பாரதியார் பகர்ந்துள்ளார்.

ஆயினும், கல்லாத கருமிகள் சிலர், தங்களை மேல் சாதியினர் என்று சொல்லிக்கொண்டு மற்றவரைக் கீழ் மைப் படுத்துகின்றனர் - கொடுமைப் படுத்துகின்றனர்

